ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N 1233-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը
ՀՀ ստորերկրյա ջրային ռեսուրսների ավելի քան 50% կենտրոնացված է Արարատյան արտեզյան ավազանում և ունի կարևոր նշանակություն Արմավիրի և Արարատի մարզերի տնտեսական զարգացման համար:

Ներկայումս կատարվում է ստորերկրյա ջրերի մակարդակի իջեցումներ, որոնք ուղեկցվում են ջրի որակական և քանական փոփոխություններով:

Հետագա սերունդների կայուն զարգացումը ապահովելու համար նշված երևույթների կանխումը համարվում է հրատապ անհրաժեշտություն:

Ընթացիկ իրավիճակը և խնդիրները
Արարատի և Արմավիրի մարզերում ստորերկրյա ջրերը օգատգործվում են խմելու, կենցաղային, ոռոգման, ձկնաբուծական, արդյունաբերական և տնտեսական այլ նպատակներով՝ ինքնահոս եղանակով և պոմպերի օգնությամբ: Տասնյակ տարիների ընթացքում հորատվել են բազմաթիվ հորատանցքեր, որոնց մի մասը տեխնիկական կամ այլ պատճառներով չեն օգտագործվում: Միաժամանակ, հորատվել են մեծ տրամագծով և մեծաքանակ ջրառով բազմաթիվ օրինական և ապօրինի հորատանցքեր, որոնք 1990-ական թվականներին հորատված հորատանցքերի հետ միասին պայմանավորում են ստորերկրյա ջրերի մակարդակի և ծախսի իջեցումները:

Հորատանցքերը բնորոշվում են ճնշումային ջրերի դրական (շատրվանող) և բացասական մակարդակներով: Բացասական մակարդակով հորատանցերի մեծ մասը ապօրինի կերպով օգտագործվում են պոմպերի օգնությամբ: Չօգտագործվող ջրերի բացասական մակարդակով հորատանցքերը լցվում են տարատեսակ պինդ և հեղուկ թափոններով և աղտոտում ջրատար հորիզոնները (ջրատար ապարները և ջրերը): Արդյունքնում բարձրանում են ջրերի ընդհանուր հանքայնացումը, կոշտությունը, աղտոտող և թունավոր բաղադրիչների պարունակությունը, որի հետևանքով ջրերը դառնում են ոչ պիտանի խմելու կամ տնտեսական այլ նպատակներով օգտագործելու համար: Ստորերկրյա ջրերի աղտոտումը իրենից ներկայացնում է ավելի մեծ վտանգ, քան դրանց սպառումը: Աղտոտված ջրատար ապարները չեն մաքրվում տասնյակ տարիների ընթացքում, որի պատճառով աղտոտված են մնում նաև ջրերը:

2014 թվականի հուլիսի 1-ի դրությամբ լուծարվել են 19 և կոնսերվացվել` 26 հորատանցքեր, որի իրականացման ընդհանուր ծախսերը կազմել են 38087.3 հազար դրամ:

Տվյալ բնագավառում իրականացվող քաղաքականությունը

Մշակվում են տարբեր միջոցառումներ, կատարվում համապատասխան առաջարկություններ, որոնք կարող են նպաստել Արարատի և Արմավիրի մարզերում ստորերկրյա ջրային ռեսուրսների ռացիոնալ օգտագործմանը:
Կարգավորման նպատակը և բնույթը

Արարատի և Արմավիրի մարզերում ստորերկրյա ջրային ռեսուրսների կարգավորման նպատակն է՝ դրանք սպառումից և աղտոտումից պահպանելը, ռացիոնալ օգտագործումը, ինչպես նաև ապագա սերունդների կայուն զարգացումը ապահովելու համար որակի և քանակի պահպանությունը: Ներկայումս շահագրոծվում են հորեր, որոնց անհրաժեշտությունը պարտադրված չէ և շահագործվելով նպաստում են ստորերկրյա ջրերի սպառմանը: Հետագա տարիներին շահագործման ենթակա հորերը անհրաժեշտ է կոնսերվացնել, իսկ եթե ենթակա չեն շահագործման, ապա դրանք պետք է անհապաղ լուծարվեն: Կոնսերվացումը և լուծարումը պետք է կատարվի սահմանված կարգով:

Ակնկալվող արդյունքը

Հրատապ կարևոր է շարունակել ՀՀ կառավարության 2014 թվականի ապրիլի 3-ի N340-Ն որոշման պահանջները՝ Արարատի և Արմավիրի մարզերում շատրվանող և բացասական մակարդակով բազմաթիվ հորերի կոնսերվացման և լուծարման աշխատանքները:

Բացասական մակարդակով բազմաթիվ հորատանցքեր նախկինում եղել են շատրվանող: Ստորերկրյա ջրերի մակարդակի իջեցման պատճառով հորատանցքերի մի մասը լքվել են, իսկ որոշները շարունակում են օգտագործվել ապօրինաբար՝ պոմպերի օգնությամբ: Առաջարկվող միջոցառումների շնորհիվ կնվազեցվեն ստորերկրյա ջրային ռեսուրսների աղտոտման օջախները, աննպատակ կորուստները, որոնց արդյուքներով կկարգավորվի դրանց արդյունավետ և համապարփակ կառավարումը:

2014 թվականի 3-րդ եռամսյակում նախատեսվում է լուծարել կամ կոնսերվացնել շուրջ 40 ինքնաշատրվանող կամ բացասական մակարդակով հորատանցքեր: Մինչ տարեվերջ նախատեսվող աշխատանքների ծավալները ճշտվում են և դրանց մասին առաջիկայում կտրամադրվի լրացուցիչ տեղեկատվություն:

ՏԵՂԵԿԱՆՔ 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N 1233-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության  2013 թվականի հոկտեմբերի 31-ի N1233-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումն ընդունելու կապակցությամբ այլ իրավական ակտերի ընդունման կամ դրանցում փոփոխությունների կատարման անհրաժեշտությունը բացակայում է:

ՏԵՂԵԿԱՆՔ 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N 1233-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ
«Հայաստանի Հանրապետության կառավարության  2013 թվականի հոկտեմբերի 31-ի N1233-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ 3
Հասարակությանը նախագծի վերաբերյալ իրազեկումը
Նախագիծը տեղադրվելու է ՀՀ բնապահպանության նախարարության պաշտոնական www.mnp.am կայքում:

Հանրային քննարկումների մասնակիցները
Նախագծի մշակման ընթացքում ՀՀ բնապահպանության նախարարությունը կհամագործակցի շահագրգիռ մասնակիցների հետ:

